
BOSH MUHARRIR: 

TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

doktori, O‘zbekiston Milliy Universiteti; 

fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

davlat universiteti. 

 

10.00.00- FILOLOGIYA FANLARI: 

doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The article focuses on the study of historical, cultural, social, and economic traces reflected in the 
toponyms (place names) of Denov bekligi (Denov district) and its surrounding areas. Toponymy, as a scientific 
discipline, examines place names and is closely interconnected with fields such as history, ethnography, 
geography, and linguistics. The toponyms of Denov bekligi possess an ancient history, reflecting the cultural layers 
of various peoples who inhabited the region across different periods. The research employs historical-
geographical and linguistic methods to analyze the semantic meanings, etymology, and significance of these place 
names in the lives of the local population. 
The article delves into the origins of village and neighborhood names in Denov bekligi, their historical roots, and 
the legends preserved among the local communities. It also examines the etymology of these toponyms and the 
historical events associated with them. 
The findings of the study demonstrate that the toponyms of Denov bekligi serve as a valuable resource not only 
for understanding the geographical and ethnographic characteristics of the region but also for exploring the 
national culture, tribal-clan structures, and historical processes of the local population. This research contributes 
to enriching scientific knowledge in the field of toponymy and holds significant importance in promoting the 
region's tourism and cultural heritage. 

Keywords: Denov bekligi, Surkhandarya, ethnotoponym, toponymy, etymology, historical-geographical analysis, 
linguistic analysis, Jarmachit, Tagichinor, Parchahovuz, Jo‘ybori, To‘qsabo, historical-geographical locations. 

DENOV BEKLIGIDA MAVJUD JOY NOMLARIGA OID MULOHAZALAR 

1Qarshiyev Ahmad Abdulazizovich, 
1Jumayev Abdimo‘min Fayziyevich, 
2Bebitov Maqsud Abdirasulovich 
Samarqand davlat universitetining  
Denov tadbirkorlik va pedagogika instituti  
Tarix va falsafa kafedrasi 1oʻqituvchilari va 2katta o‘qituvchisi 

Annotatsiya. Maqola Denov bekligi (Denov tumani) va uning atrofidagi joy nomlari (toponimlar)ning tarixiy, 
madaniy, ijtimoiy va iqtisodiy hayotni aks ettiruvchi izlarini oʻrganishga bagʻishlangan. Toponimika – bu joy 
nomlarini oʻrganuvchi fan boʻlib, u tarix, etnografiya, geografiya va tilshunoslik kabi sohalar bilan chambarchas 
bogʻliq. Denov bekligi toponimlari qadimiy tarixga ega boʻlib, turli davrlarda yashagan xalqlarning madaniy 
qatlamlarini aks ettiradi. Tadqiqotda tarixiy-geografik va lingvistik usullar qoʻllanilib, joy nomlarining semantik 
maʼnolari, etimologiyasi va ularning xalq hayotidagi ahamiyati tahlil qilingan. 
Maqolada Denov bekligidagi qishloq va mahallalar nomlarining kelib chiqishi, ularning tarixiy ildizlari va mahalliy 
aholi orasida saqlanib qolgan rivoyatlar keltirilgan. Shuningdek, toponimlarning etimologiyasi va ularga bogʻliq 
tarixiy voqealar yoritilgan. 
Tadqiqot natijalari shuni koʻrsatadiki, Denov bekligi toponimlari nafaqat mintaqaning geografik va etnografik 
xususiyatlarini, balki mahalliy aholining milliy madaniyati, urugʻ-qabila tuzilishi va tarixiy jarayonlarini 

oʻrganishda muhim manba hisoblanadi. Bu tadqiqotlar toponimika sohasidagi ilmiy bilimlarni boyitish, 
shuningdek, mintaqaning turizm va madaniy merosini targʻib qilishda katta ahamiyatga ega.  

Kalit soʻzlar: Denov bekligi, Surxondaryo, etnotoponim, toponimika, etimologiya, tarixiy-geografik tahlil, 
lingvistik tahlil, Jarmachit, Tagichinor, Parchahovuz, Joʻybori, Toʻqsabo, tarixiy-geografik joylar. 

DOI: https://doi.org/10.47390/SPR1342V5SI1Y2025N06  

Denov bekligi va uning atrofidagi joy nomlari (toponimlari) oʻzida xalqning uzoq tarixiy, 

madaniy, ijtimoiy va iqtisodiy hayotining izlarini mujassam etadi. Toponimika – joy nomlarini 

oʻrganadigan fan sohasi boʻlib, u tarix, etnografiya, geografiya va lingvistika kabi fanlar bilan 

uzviy bogʻliqdir. Ushbu soha tadqiqotchilarga xalqning oʻziga xos xususiyatlarini, tarixiy 

jarayonlarini va turmush tarzini oʻrganishda muhim manba hisoblanadi. 

Kirish. Denov bekligi joy nomlarining kelib chiqishi va rivojlanishi xalqning madaniy 

hamda tarixiy taraqqiyoti bilan chambarchas bogʻliqdir. Ushbu hudud, oʻzining qadimiy tarixi 

va strategik tarixiy geografik joylashuvi sababli, koʻplab tarixiy voqealarning markazida boʻlib 

kelgan. Bu esa hudud toponimikasida turli davrlar va xalqlarning madaniy qatlamlari aks 

etganligini koʻrsatadi. Shu bois, Denov toponimlari mintaqadagi tarixiy ijtimoiy-madaniy 

jarayonlarni oʻzida aks ettiruvchi muhim dalillardir. 

Denov bekligi va uning atrofidagi joy nomlari (toponimlari) oʻzida xalqning uzoq tarixiy, 

madaniy, ijtimoiy va iqtisodiy hayotining izlarini mujassam etadi. Toponimika – joy nomlarini 

oʻrganadigan fan sohasi boʻlib, u tarix, etnografiya geografiya va lingvistika kabi fanlar bilan 

uzviy bogʻliqdir. Ushbu soha tadqiqotchilarga xalqning oʻziga xos xususiyatlarini, tarixiy 

jarayonlarini va turmush tarzini oʻrganishda muhim manba hisoblanadi. 

Adabiyotlar sharhi. Denov bekligidagi joy nomlariga oid tadqiqotlarda tarixiy 

geografiya, lingvistika va etnografiya sohalaridagi ishlanmalar asosiy manba sifatida xizmat 

qiladi. Masalan: Xudoyberganov R.Y. [va boshq.]. Oʻzbekiston joy nomlarining izohli lugʻati 

(“Donishmand ziyosi”, Toshkent, 2022). Ushbu lugʻatda joy nomlarining kelib chiqishi va 

lingvistik talqini yoritilgan boʻlib, Denov bekligidagi koʻplab toponimlarning izohi keltirilgan. 

Bebitov M.A. va boshqalar. Oʻzbekiston toponimlar tarixi (“Bekshox print servis”, Termiz, 

2024). Ushbu manbada Surxondaryo viloyati va Denov bekligiga oid toponimlarning tarixiy 

ildizlari va rivojlanish jarayonlari tahlil qilingan. Bartold V.V. Turkiston mintaqasidagi tarixiy 

jarayonlar haqida (“Turkiston davrida”, 1963). Bu asarda Turkistonning umumiy geografiyasi 

bilan birga joy nomlarining tarixiy ahamiyati muhokama qilingan. Dala tadqiqotlari. 

Denovdagi joy nomlariga oid mahalliy aholi bilan olib borilgan suhbatlar va ularning xalq 

orasida saqlanib qolgan rivoyatlari tadqiqot uchun qimmatli maʼlumot manbasi hisoblanadi. 

Adabiyotlar tahlili shuni koʻrsatadiki, Denov bekligidagi joy nomlari xalqning tarixi, 

madaniyati va urf-odatlari bilan uzviy bogʻliqdir. Bu manbalar maqola mazmunini boyitishda 

muhim rol oʻynaydi. 

1. Tadqiqot metodlari. Mazkur maqola sifatida tarixiy-geografik va lingvistik tadqiqot 

usullari qoʻllanildi. Tadqiqot quyidagi bosqichlarni oʻz ichiga oldi: Manbalarni 

oʻrganish: Ilmiy adabiyotlar, lugʻatlar va tarixiy yozma manbalar tahlil qilindi. Denov 

bekligidagi joy nomlari haqidagi xalq ogʻzaki ijodi (rivoyatlar va afsonalar) yigʻildi. 

2. Lingvistik tahlil: Joy nomlarining semantik maʼnosi va etimologiyasi oʻrganildi. 

Toponimlarning xalq tili va madaniyati bilan bogʻliq jihatlari tahlil qilindi. 

3. Tarixiy-geografik tahlil: Har bir joy nomining tarixiy rivojlanishi va hududiy ahamiyati 

tadqiq etildi. Joy nomlarining geografik joylashuvi va ekologik xususiyatlari aniqlab 

berildi. 

4. Mahalliy suhbatlar va dala tadqiqotlari: Denov hududida yashovchi keksa kishilar 

bilan suhbatlar olib borilib, tarixiy dalillar toʻplandi. 

Ushbu metodologik yondashuv orqali Denov bekligidagi toponimlarning tarixiy va 

madaniy ahamiyati kengroq yoritildi. 

Asosiy qism. Toponimlarni oʻrganish jarayonida ularning kelib chiqishiga taʼsir 

koʻrsatgan asosiy omillarni tahlil qilish zarur. Jumladan, tarixiy geografik xususiyatlar 

(etnotoponim, antropotoponim, fitotoponim, togʻlar, daryolar, vodiylar, etnik tarkib, tarixiy 

voqealar) iqtisodiy faoliyat turlari (dehqonchilik, savdo, hunarmandchilik) va diniy eʼtiqodlar 

joy nomlarining shakllanishida muhim oʻrin tutadi. Denov bekligidagi toponimlarning lingvistik 

tahlili, ularning semantik maʼnosi va etimologiyasini aniqlash orqali, mintaqada yashagan 

xalqlar tarixi haqida qimmatli maʼlumotlar olish mumkin. 

Shunday qilib, Denov bekligi va uning atrofidagi joy nomlarini ilmiy jihatdan oʻrganish, 

nafaqat hududning tarixiy va madaniy merosini yoritadi, balki xalqning tarixiy xotirasini tiklash 

va milliy oʻzlikni anglash jarayoniga ham xizmat qiladi. 

Denov bekligi (hozirgi Denov tumani) hududida sovet hokimiyatining oʻrnashishigacha 

mahalliy aholi ishlatib kelgan tarixiy joy nomlari mavjud boʻlgan. Ulardan Jarmachit, Hojikofar, 

Qorakichkina, Tagichinor, Xoʻjaxalqi, Parchahovuz, Koʻzichoqli, Ostona, Tegirmonboshi, 

Hayrobod, Chuqur, Quloqlitepa kabi aholi manzillarini ichiga olgan. Biz Denov hududida 

yashagan keksa insonlar bilan suhbatlashganimizda, ular bu aholi manzillarining nomining 

kelib chiqishi haqidagi rivoyatlarni soʻzlab berishdi. Quyida biz ulardan baʼzi birlarini keltirib 

oʻtamiz [5]. 

BOʻYRACHI – Surxondaryo viloyatining Denov tumanidagi qishloq. Mazkur toponimning 

shunday nomlanishini buyrak etnonimi bilan bogʻliq ekanligi qayd etiladi [11, c. 99].  

DAHANA – Surxondaryo viloyatining Denov bekligida mavjud boʻlgan joy nomi. 

Toponim forscha-tojikcha dahan, yaʼni “ogʻiz” soʻzidan olingan boʻlib, toponimiyada “daraga 

kiraverish joyi”, “dara”, “daryoning quyilish joyi”, “boʻgʻiz”, “toʻgʻon”, “ariq yoki kanal 

boshlanadigan joy”, “koʻchaning ogʻzi” kabi bir qancha maʼnolarda kelishi qayd etiladi. Bu yerda 

dahana soʻzi “toʻgʻon” maʼnosini anglatmoqda. Qishloq hududida uni suv bilan taʼminlovchi 

kanalga toʻgʻon qurilgan boʻlib, u orqali boshqa qishloqlar hududiga suv taqsimlanadi. Shu 

sababdan ham qishloq shunday nom olgan [18, c. 95]. 

Denov – qadimiy shahar, yozma manbalarda XIV asrning oxirlaridan shahar tojik tilidagi 

Dehinav nomi bilan tilga olingan. Shahar shu nom bilan Sharafiddin Ali Yazdiyning “Zafarnoma” 

(XV asr) asarida qayd qilingan. Nom ikki tarkibiy qismdan iborat, deha – “qishloq” va nav – 

“yangi”, yaʼni “yangi qishloq” maʼnosini anglatadi. Uzoq muddat isteʼmolda boʻlgan nom 

soddalashgan va talaffuzda qulay boʻlishi uchun “deha” soʻzi tarkibidagi “a” harfi tushib qolgan. 

Dehinav soʻzi nom sifatida hozirgi oʻzbek tiliga “Denov” shaklida oʻzlashgan [18, b. 107]. 

Tarixdan maʼlumki, XVI asr oxiriga kelib, shimoliy-sharqiy qismida zamonaviy 

Surxondaryo, daryoning yuqori havzasidagi Chagʻoniyon (Budrach)ning toʻliq tanazzulga 

uchrashi natijasida Qizilsuvda yangi shahar Deh-i-nau (Denov) tashkil topdi [12, c. 333]. 

XVIII asrning ikkinchi yarimi — XIX asrda amirlikning boshqa hududlari kabi Surxon 

vohasi, yaʼni, Buxoroning sharqiy qismi Boysun, Sherobod, Denov va Yurchi bekliklariga 

boʻlinib, Boysunda-10 ta, Sherobodda-6 ta, Denovda-6 ta, Yurchida-4 ta amlokdorlik mavjud edi 

[15, b. 153].  

JARMACHIT. XVI asrning oxirlarida Denov atrofi dehqonlari tartibsiz soliqlarga qarshi 

qоʼzgolon koʻtaradilar [16, b. 5]. Buxoro amiri tomonidan qoʻzgʻolon shafqatsizlarcha 

bostiriladi. Hozirgi Shoʻrchi tumanining Poʻstindara manzili bir necha dehqonlar Haydarqulboy, 

Aliboy, Xidirbey, Shotoʻrabiylar rahbarligidagi xalq vakillari Qizilsuv daryosining eski оʼzanida 

hosil boʻlgan jarlikka yashirinib bir necha vaqt jon saqlashadi. Poʻstindaraliklarga daryo boʻyi 

yoqib qoladi va shu yerda yashay boshlaydilar. Ular tezda oʻzlarini oʻnglab oladilar. Hovli joy 

qilish bilan birga shu yerga machit ham qurishadi. Obod boʻlgan yerga amlokdorlarning qadami 

darhol yetardi. Amir askarlari yangi manzilgohga ham kelishadi. Bu kundan boshlab yangi 

manzilgoh Jarmachit deb atala boshlanadi.  

KOʻZICHOQLI. Manzil aholisi asosan yuz urugʻining qarapchi qabila- sidan boʻlib, ular 

dehqonchilik, qisman chorvachilik bilan shugʻullangan. Manzil odamlari ekin maydonini, uning 

hosilini oʻlchashda juda mohir boʻlishgan. Oqsoqollari chamalab, shuncha yer yoki shuncha 

botmon gʻalla deyishsa, oʻlchaganda ham deyarli shunday chiqqan. Shu sababli atrof dehqonlari 

manzil oqsoqollariga ishonib, bularning koʻzi choʻqda, havobda yanglishmaydi deyishgan. 

Kolxoz tuzilgan yillarda Koʻzichoqlida Xoʻjamurod ismli mashhur boʻlgan. Hatto qoʻshni qishloq  

aholisi unga murojaat qilishgan, u hosilni yigʻib olish, daromad tarqatish paytlarida donna 

kolxozchilarga chamalab tarqatgan. Hech kim undan norozi boʻlmagan [8].  

LAGʻMON –Denov bekligi tarkibidagi joy nomi (hozirda Surxondaryo viloyati Denov 

tumani Yurchi mahallasi). Lahim, lagʻm – yer ostidan yerning ustiga yer osti suvini chiqaradigan 

anjom; -on – forscha koʻplik qoʻshimchasi [18, b. 231]. 

NAMOZGOH – Denov bekligida mavjud boʻlgan joy nomi (hozirda Surxondaryo 

viloyatining Denov tumanidagi mahalla). Oddiy masjidlarda ibodat qiladigan, musulmonlarning 

yillik bayramlarida ibodat qilishi uchun keng bogʻli va hovlili maxsus masjidlar namozgoh deb 

atalgan [18, b. 268]. 

OBODON – Denov bekligida mavjud boʻlgan joy nomi (hozirda Surxondaryo viloyatining 

Denov tumanidagi mahalla). Obodon – obod degani [18, b. 284]. 

OQLAR – Denov bekligida mavjud boʻlgan joy nomi (hozirda Surxondaryo viloyatining 

Denov tumanidagi Oʻzbekiston QFYdagi mahalla). Turkmanlarning arsari qabilasi tarkibida ak 

urugʻi bor, guklek, yomut va ersari qabilalarida esa aklar urugʻlari mavjud [13, c. 151]. 

TAGICHINOR. Bu manzilgoh, Denov tumaniga tutash. U Qizilsuv daryosidagi kоʼprikning 

kunchiqar tarafida joylashgan. Bu manzilgohda koʻhna chinor bоʼlgan. Chinorning qachon va 

kim tomonidan ekilganligi nomaʼlum. Aholisi Boysun, Qashqadaryo tumanlari va Turkman 

dashtidan kоʼchib kelishgan. Manzilgoh shahar yaqinida bоʼlganligidan aholining bir qismi 

savdogarlik, bir qismi dehqonchilik bilan shugʻullanishgan. Kun issiq paytlarda chinor tagida 

hordiq chiqargan yоʼlovchilar qishloqni “Tagachinor” deb atalgan [4]. 

PARCHAHOVUZ. Xoʻjaxalqi qishlogʻiga qadimda yuz urugʻining qaropchi qabilasidan 

koʻplab kishilar koʻchib kelishgan. Qishloq ancha kengayib ketgach, ularning bir qismi katta 

tepalik atrofga koʻchib oʻtgan. Bu yerga ular yoz boʻyi qishloq aholisini suv bilan taʼminlash 

uchun hovuz qazishgan. Biroq hovuz uncha katta boʻlmaganligi sababli kuzda suvi quray 

qolgan. Xoʻjaxalqi qishloq aholisi ularni parchagina hovuzi bor qishloqlik deb atagan [9]. 

PATAS – Denov bekligida mavjud boʻlgan joy nomi (hozirda Surxondaryo viloyatining 

Denov mahalla). Jilontamgʻali (Ilontamgʻali) guruhi urugʻlaridan biri patas deb nomlangan [11, 

c. 97]. 

SANGARDAK –Denov bekligining shimoliy gʻarbida joylashgan qadimiy qishloq, shu 

hududdagi ikki daryo ham Sangardak deb nomlanadi. Arab geografi Ibn Havqal (X asr) 

Sangardak qishlogʻi Kesh viloyati poytaxti Saganpan shahridan 1 kunlik masofada, Sangardak 

daryosi yaqinida joylashgan [1, c. 124]. .Sang – tosh, togʻ; gard – qalʼa; fors-tojik tilida sangar – 

istehkom, barrikada (Таджикско-русский словарь. –М., 1954. C. 340); -ak – kichraytirish 

affiksi. 

CHUQUR QISHLOGʻI. Keksalarning aytishlaricha, taxminan 1860-yillarda Hisor bekligida 

xizmat qilayotgan Abdukarim ismli toʻqrabo xalqqa solinayotgan soliqlarning ortib 

borayotganligini bekka aytib, ulardan bir qismining bekor qilinishnishini maslahat beradi. Bek 

achchigʻlanib, uni qoʻrgʻondan uzoqlashtiradi. Bir necha yaqin kishilari ham toʻqsabo bilan 

koʻchishga hozirlanadi. Buni koʻrib bek jahldan tushib, ularni qoldirmoqchi boʻladi. Lekin, gʼisht 

qolipdan koʻchgan edi, Abdukarim toʻqsabo Denov bekligiga noma bitib ularni oʻz qaramogʻiga 

olishni soʻraydi. Denov begi Hayrobod arigʻining suvi yetmay bekor yotgan yerlarning bir 

qismini ularga taqdim etadi. Toʻqsabo odamlari Surxondaryo aylanib oqadigan baland burunga 

oʻrnashib uy-joy quradi. Bu joy Ostona, Bugadil, Xayrobod qishloqlariga nisbatan ancha past 

daryo boʻyida boʻlganidan yangi qishloqni odamlar Chuqur qishloq deb yurita boshlaydi [7]. 

Chuqurliklar daryo boʻyiga sholi dashtlikka gʻalla ekishib, ishlari rivojlanib ketadi. Tezda 

qishloq shaharga oʻxshab ketadi va shuhrati atrofga taraladi. Abdukarim toʻqsaboning shuhrati 

Hisor bekligiga etadi. Bek toʻqsaboni Hisorga chiqarib qatl ettiradi. Denov bekligi chegarasida 

Surxondaryoga Toʻpalang, Xoʻjaipok, Sangardak, Qizilsuv daryolari qoʻshilardi. Bu daryolarning 

oqimiga qarab joylashgan qishloqlar maxsus joʻyboriylarga boʻysunardi. Joʻyboriylar 

chegaralanishida qabila urugʻlarning joylanishi ham inobatga olinadi. Xususan Xidirsho, 

Poʻstindara, Joyilma, Qoratamgʻali joʻyborlarga Surxondaryo boʻyidagi turkman yuz urugʻiga 

mansub oʻzbeklar, Hisor togʻi etagidagi Sina, Sangardak joʻyboriylarga tojiklar yoki tojik tilida 

soʻzlashadigan oʻzbeklar boʻysunardilar. Joʻyboriylarga amlokdorlar rahbarlik qilar ularni bek 

tayinlardi. Amlokdor har bir qishloq rahbarligini bir yoki bir necha oqsoqolga topshirardi. 

Oqsoqollarni qishloq odamlari saylardi. Amlokdorlar ishini nazorat qiluvchi dahboshi, 

mirzaboshi, choʻrogʻasi, jibachi, qorovulbegi, miroxur, toʻsabo, eshogʻaboshi kabi amaldorlar 

boʻlib ular amir yorligʻi bilan tayinlanardi. Bu amaldorlarga talxa (oʻzlari nazorat qiladigan 

qishloqlar chegarasidan mansabiga koʻra yer) tayinlanar, ammo ular hosildan soliq toʻlamas 

edilar. Shuningdek, qozi, eshoni rais, mufti, imom kabi qishloq ahli tavsiyasi bilan bek 

tomonidan tayinlanadigan din xizmatchilarini ham beklik tomonidan maosh yoki talxa olardilar 

va ular ham dehqonchilik mahsulotlaridan soliq chorva mahsulotlaridan zakot toʻlamasdilar. 

Natijada beklikda yigʻiladigan soliqlarning asosiy ogʻirligi dehqonlar zimmasiga tushgan. Denov 

bekligida dehqonlarga soliqlar quyidagicha belgilangan. Sugʻoriladigan yerlardan hosilidan 

yettidan bir va lalmikor bahorgi ekinlardan oʻndan bir hissa soliq belgilanib bozor bahosida 

pulga hisoblab olingan. Bundan tashqari qishloq imomi, domlasi, dargʻasi, eshoni, oqsoqoli, 

sartaroshidan ham kapsan olingan. Dehqon oʻz maydonidagi hosilni yuqoridagi soliqlarni 

qutilmasdan yigʻib olish huquqiga ega boʻlmagan. Dehqonning soch (yigʻilgan) qilingan 

gʻallasini amlokdor dargʻasi toʻrt joydan muhrlab qoʻygan. Bordi-yu dehqon oʻz gʻallasidan bir 

qismini uyiga olib borsa, bozorga chiqarsa, gʻalla sochining muhri boʻlmasi moli talovga, joni 

azobga qoladi. Koʻpchilik dehqonlar qarz koʻtarishib, yoki sigir, qoʻy-echkisini arzon bahoga 

sotib bek soligʻidan qutilgach hosil yigʻib olingan. Bunga ham iloji etmagan kishilarning hosili 

baʼzan qor tagida qolib ketgan. Buxoro amiri taxtdan ketish paytida Gʻalaba kolxozi 

chegarasidagi qishloqlar  Xidirsho joʻyboriga qaragan. Bu joʻybordagi Bugajil, Shamoli, 

Qarokichkina, Xoʻjaxalqi qishloqlari Xayrobod arigʻidan Ostona, Maydaxoʻja, Chuqur, Xojikofar 

qishloqlari Qoraariqdan, Koʻzichoqli, Xoʻjaxalqi, oʻrta va yuqori Xayrobod qishloqlari Xoʻjaipok 

daryosidan suv ichgan. 

Xayrobod arigʻi Sangardak daryosidan suv olgan. Uni qazishga oʻzbeklarning potos 

qabilasidan chiqqan mulla Doʻstqobil koʻsa oʻgʻli rahbarlik qilgan. XIX asr boshlarida 

Muhammad ismli kishi rahbarligidagi Qorakichkina qishlogʻi yaqinida Qoraariq Xayrabod 

arigʻidan suv oladigan qilib qayta qazilgan. Shundan soʻng Qoraariq Shoʻrchi tumanidagi 

Dalvarzin qishlogʻiga suv bergan. U har yili loyqaga toʻlib qolishi tufayli ikki uch oy davomida 

bir yarim metr chuqurlikda qayta qazib turilgan.  

XAYROBOD. Xayrobod Hisor togʻ tizmalaridan boshlanib, Surxondaryoga quyiladigan 

Qizilsuv va Tentaksoy daryo oraligʻidagi 35 chaqirim masofaning оʼrtasidagi gʻoyat serunum 

hududda joylashgan. Ilmiy adabiyotlarda qayd etilishicha, toponim forscha xarabad sоʼzi bilan 

aloqador bоʼlib, “sоʼfiylarning nola qiladigan, sigʻinadigan joyi” [3] degan maʼnoni bildiradi. 

Shuningdek, taniqli atamashunos olim risolasida Hayrobodni xayr-sahovatli qishloq deb 

izohlaydi [14]. Denov tumanidagi Xayrobod qishloq yonida Chordоʼngak qadimgi manzilgohi 4 

ta manzildan iborat bоʼlib, Chordоʼngak, (chor-tojikcha ―”tоʼrt”, dоʼng-turkcha ―tepalik, — 

akkichraytirish maʼnosida yaʼni, ―”tоʼrttepacha”) deb izohlanadi. Hozirgi vaqtda ushbu 

tepalikdan bittasi saqlanib qolib aholi uni qоʼriqchilar minorasi yoki masjid qoldigʻi sifatida 

izohlashadi. Arxeolog olimlarning izohlashicha Chordоʼngak manzilgohida VII asr boshida 

Syuan Szyan tomonidan qayd etilgan Chagʻoniyonning 5 ta budda monastrlaridan biri 

joylashgan. Xayrabod nomi qadimgi shahar, qоʼrgʻon xarobalari оʼrnida yoki ularning yonida 

vujudga kelgan kichikroq aholi markaziga nisbatan izohlangan. Atrof odamlari faqat daryo 

qirgʻoqlarida ekin ekishib, qadimgi manzilgoh X1X asrda yana qayta aholi yashaydigan 

manzilgoh sifatida tiklandi [17, b. 188-189]. 

Xidirsho joʻyboriysiga Toshmuhammad toʻqsabo amlokdor edi. Koʻzichoqli qishlogʻida 

Yoʻldosh miroxur, Bugajil qishlogʻida Bobo toʻqsabo, Xojaxalqi qishlogʻidan Mamatmurod 

qorovulbegilar amlokdorning yaqin yordamchilari sanalardi. Bu rahbarlarning hammasi bek va 

amirlar tomonidan tayinlangan shaxslar edi. Shuning uchun ham boshqaruv tizimini yaxshi 

tushunmasdan ular bek va amir saltanatining soyalari edilar xolos. Mehnatkash xalq turmushi 

yil sayin ogʻirlashsa ham ular parvo qilishmasdi. Tartibsiz soliqlar suv tanqisligi xalqni tobora 

tinkasini quritar sabr kosasini toʻldirardi. Amirlik yemirilishi arafasida Xidirsho joʻyboriysida 

ikki marta katta gʻalayon koʻtarildi. Jumladan 1914-yil qurgʻoqchilik kelganligi tufayli koʻp 

joylarda gʻalla kam hosil berdi, shunga qaramay bek oʻz moʻljalidagi soliqni undirishga intildi. 

Kuyuk qishloqlik (hozirgi Shoʻrchi tumanidagi Karl Marks nomli kolxozda) Mulla Mirzo va 

Shayton qishloqlik (hozirgi Xazarbogʻ sovxozi markazi) Ergash oqsoqollar Xidirsho joʻyborisi 

dehqonlarning vakili sifatida bekka xalq ahvolini bayon qilib soliqlarning bir qismini oʻtishini 

iltimos qiladilar. Bek koʻnmaydi. Ular Buxoro amiriga joʻnaydilar. Lekin Denov begi 

Subxonqulixonning chopari ulardan oldinroq yetib voqeani bayon qiladi. Amir xalq vakillarini 

hisobga oladi.  



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/1 (5) – 2025  

 

54 

1916-yildagi mardikorlikka yigit olish paytida ham gʻalayon koʻtariladi. Bunga oʻsha yili 

Koʻzichoqli qishligʻidagi Begmat oʻgʻli Alimning nooʻrin olinganligi sabab boʻladi.   

Qоʼngʻirоt nоmni tоpоnimist оlim T.Nаfаsоv shundаy izоhlаydi: “qоʼngʻirоt qаdimiy 

turkiy qаbilа nоmi vа ungа turkiy, mоʼgʻulchа, хunkеrеyt – “qаrgʻа” sоʼzi аsоs bоʼlgаn”. Dеmаk, 

urugʻning tоtеmi qаrgʻа bоʼlgаn, yаʼni qаrgʻа qushigа tоpinuvchilаrni — qоʼngʻirоt dеyishgаn [1, 

b. 196]. Hozirda Denov tumani “Qizilgul” mahallasida “qargʻa” nomi bilan ataladigan urugʻ 

mavjud [6].  

1902-1908-yillarda Denovda Qosimbek otaliq beklik qilib, u Buxoro amiri Muzaffar 

lashkarlaridan qolgan shahar xarobalarini tiklash, shaharni obod qilish va maʼlum maʼnoda 

madaniy-maishiy binolar qurish bilan shugʻullandi [19, b. 184]. 

1908-yildan 1920-yilning 12-sentyabrigacha Denovga Suvonqul bek boʻlib, Denovda 

hunarmandchilik, ilm-fan va ishlab chiqarish taraqqiy etib, xalq osoyishta turmush kechirdi [10, 

b. 10]. 1920-yilda Buxoro amiri Said Olimxon Buxoroni tashlab qochgandan keyin Suvonqulbek 

ham Denov hokimligidan voz kechib, Hisor tomonga qochib ketdi. 1920-yilgacha Denovga 

Suvonqul beklik lavozimida faoliyat koʻrsatgan davrda shaharda aholi asosan savdo bilan 

shugʻullanib, 7 ta karvon saroy, 3 ta maktab va bir nechta masjidlar Denovda faoliyat koʻrsatib, 

Denov-Termiz, Samarqand, Buxoro va Hisor shaharlari bilan muntazam savdo-sotiq aloqalarini 

yoʻlga qoʻydi. 

Xulosa. Denov bekligida mavjud joy nomlari hududning boy tarixiy va madaniy merosini 

aks ettiradi. Bu nomlar turli davrlardagi ijtimoiy, iqtisodiy va madaniy jarayonlarning inʼikosi 

boʻlib, xalqning turmush tarzi va dunyoqarashini oʻzida mujassam etgan. Tadqiqot natijalari 

shuni koʻrsatadiki, joy nomlarini oʻrganish orqali hududning oʻtmishi haqida yanada chuqurroq 

maʼlumot olish mumkin. Shu bilan birga, toponimlar hududning geografik va ekologik 

xususiyatlarini, shuningdek, milliy va madaniy oʻziga xosliklarni ochib beradi. 

Ushbu tadqiqot nafaqat Denov bekligidagi joy nomlarining kelib chiqishini oʻrganish, 

balki kelajak avlodga bu maʼlumotlarni yetkazish uchun ham katta ahamiyatga ega. Toponimika 

sohasidagi izlanishlar tilshunoslik, tarix, etnografiya va geografiya fanlariga ulkan hissa 

qoʻshadi. Bundan tashqari, bu kabi tadqiqotlar turizm va madaniy merosni targʻib qilishda ham 

foydali boʻlishi mumkin. 

Takliflar. 

1. Denov bekligidagi joy nomlarini geografik (togʻ, daryo, vodiy), tarixiy (qadimiy 

shaharlar va voqealar bilan bogʻliq), ijtimoiy (aholi turmushi va faoliyati bilan bogʻliq) kabi 

kategoriyalarga boʻlib tahlil qilishni taklif etamiz. Bu oʻquvchi uchun maqolaning mazmunini 

osonroq tushunishga yordam beradi. 

2. Har bir joy nomining xalq orasida saqlanib qolgan rivoyatlari yoki afsonalari Denov 

hududining tarixiy, madaniy va maʼnaviy qirralarini ochib berishga xizmat qiladi. 

